
1. Umfundi kufanele afunde ikhaseli ngokukhulu ukuyelela ngaphambi kobana 

aphendule imibuzo.  
  

 
2. Ungalingi ukufunda iphepha lemibuzo loke. Qala ikhasi lokumumethweko 

elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula.                                                              

  
 

 
3. Iphepheli LINEENGABA EZINTATHU:  

 
ISIGABA A:  Iinkondlo (30) 
ISIGABA B:  Inovela  (25) 
ISIGABA C:  Umdlalo/Idrama (25)                                                                      

  
 

 
4. Landela imiyalo esekuthomeni kesinye nesinye isigaba ngokuyelela.                    
 
5. 
 
 
 
 
 
6. 

Phendula IMIBUZO EMIHLANU seyiyoke:  
 
EMITHATHU KUSIGABA A 
MUNYE KUSIGABA B  
NAMUNYE KUSIGABA C 
 
Sebenzisa irherho lokuzihlola ukuqinisekisa bonyana yoke imibuzo 
uyiphendulile.                                                                                                        

  
 

 
7. Tlola iinomboro zeempendulo zakho zifane patsi nangendlela ezinonjorwe 

ngayo ephepheni lemibuzo.                                                                                  
  

 
 
8. Thoma ESINYE NESINYE isigaba ekhasini ELITJHA.                                           
 
9. Tlola ngesandla esihle nesibonakalako.                                                                  
 
10. Isikhathi esiphakanyisiweko sokutlola isigaba ngasinye: 

 
ISIGABA A: pheze imizuzu ema-40  
ISIGABA B: pheze imizuzu ema-55 
ISIGABA C: pheze imizuzu ema-55                                                                     

  
 

 
 
 
 
 
 
 
 
 
 
 

YELELA   

IKHASI LOKUMUMETHWEKO 
 
Ikhaseli lizokwenza ukobana abafundi bakhethe imibuzo abafuna ukuphendula ngayo 
ngaphandle kobana bafunde iphepha loke.   

  

 
ISIGABA A:  IINKONDLO 
 
Iinkondlo ezibekelwe ukufundwa:  Phendula NOFANA ngimiphi imibuzo EMIBILI. 

INOMBORO YOMBUZO UMBUZO IMITLOMELO 
1.  Ngisathi ubaba Umbuzo omude   10 

NOFANA 
2.  Itlawana Umbuzo onemibuzo emifitjhani  10 

NOFANA 
3.  Chris Hani Umbuzo onemibuzo emifitjhani  10 

NOFANA 
4.  Ayikho ikululeko ekululekweni Umbuzo onemibuzo emifitjhani   10 

 
KANYE 

 
Ikondlo engakabonwa:  Phendula umbuzo OWODWA. 
5.  Muthi Umbuzo omude   10 

NOFANA 
6.  Isililo senyoni Umbuzo onemibuzo emifitjhani   10 
 
ISIGABA B:  INOVELA 
 
YELELA: ESIGABENI B no-C, phendula umbuzo OWODWA omude kanye NOWODWA 

onemibuzo emifitjhani. 
 
Phendula umbuzo OWODWA.* 
7.  Mbala Ngubaba Umbuzo omude 25 

NOFANA 
8.  Mbala Ngubaba Umbuzo onemibuzo emifitjhani   25 

NOFANA 
9.  UKholiwe Umbuzo omude 25 

NOFANA 
10. UKholiwe Umbuzo onemibuzo emifitjhani   25 
ISIGABA C:  UMDLALO/IDRAMA 
 
YELELA: ESIGABENI B no-C, phendula umbuzo OWODWA omude kanye NOWODWA  

onemibuzo emifitjhani. 
 
Phendula umbuzo OWODWA. *  
11.  Ibhudango Lami Umbuzo omude 25 

NOFANA 
12.  Ibhudango Lami Umbuzo onemibuzo emifitjhani   25 

NOFANA 
13.  Umbango KaNzunza 

NoManala 
Umbuzo omude  

25 
NOFANA 

14.  Umbango KaNzunza 
NoManala 

Umbuzo onemibuzo emifitjhani    
25 

 
YELELA:  Esigabeni B kanye no-C, phendula umbuzo OWODWA OMUDE kanye                 
 NOWODWA ONEMIBUZO EMIFITJHANI 



IsiNdebele Ilimi Lekhaya (HL)/P2 4 DBE/Febheribari – Matjhi 2011 
NSC 

Ilungelo lokukhuphela lifunjethwe  Phendla    

 
 
IRHELO LOKUQINISEKISA   
 
• Tlola itshwayo (√)  erhelweni lokuqinisekisa elilandelako ukuhlola bona uphendule 

yoke imibuzo elindelekileko. 
  

 
ISIGABA IINOMBORO 

ZEMIBUZO 
INANI LEMIBUZO 

EZOKUPHENDULWA 
IMIBUZO TLOLA ITSHWAYO 

EMBUZWENI 
OWUKHETHILEKO 

1  

2  

3  

A:  Iinkondlo 
(Iinkondlo 
ezibekelwe 
ukufundwa) 

 
 

1 – 4 

 
 

2 

4  

5  A:  Iinkondlo 
(Iinkondlo 
ezingakabonwa) 

 
5 – 6 

 
1 

6  

7  

8  

9  

10  

B:  Inovela 
(Umbuzo omude 
NANYANA 
umbuzo 
onemibuzo 
emifitjhani) 

 
 

7 – 10 

 
 

1 

  

11  

12  

13  

C:  Umdlalo 
(Umbuzo omude 
NANYANA 
umbuzo 
onemibuzo 
emifitjhani) 

 
 

11 – 14 

 
 

1 

14  

YELELA:  ESIGABENI B no -C, phendula umbuzo OWODWA omude kanye NOWODWA  
onemibuzo emifitjhani.  

ISIGABA A:  IINKONDLO   
 
Iinkondlo eziboniweko: (Umbuzo woku-1 ukuya embuzweni wesi-4): Phendula 
imibuzo EMIBILI kwaphela. 

  

 
Iinkondlo ezingakabonwa: (Umbuzo wesi-5 nombuzo wesi-6): Phendula umbuzo 
MUNYE kwaphela. 

  

 
UMBUZO 1   
 
Phendula imibuzo EMIBILI ngaphasi KOMBUZO 1.   
 
Funda ikondlo elandelako bese uphendula umbuzo.   
 
Ngisathi ubaba – JK Mahlangu 
 

  

1 
2 
3 
3 
5 
 
6 
7 
8 
9 
10 
11 
 
12 
13 
14 
15 
16 
 
17 
18 
19 
20 
 
21 
22 
23 
24 
 
25 
26 

Ngisathi ubaba 
Ngitjho ngombana ngafundiswa, 
Ngafundiswa nokobana 
Ubaba nguNdathi, 
Ngafundiswa nokuthi mma, 
 
Ngafundiswa ngumma nobaba, 
Kodwana ngisathi ubaba. 
Ngisathi ubaba, 
Ngitjhiso lilimu, 
Ngikhunjuzwa bangani, 
Ngibezwa babiza, 
 
Babiza basithi: 
Baba kebabo abobaba. 
Mina vane ngithi: 
Ubaba wathi ... 
Ngikhuzwe ngetjhada. 
 
Ngikhuzwe nangani bangani. 
Bathi kimi: akasaphathwa 
Sele atjhiye iphasi. 
Ngidane, ngethuke, ngithule, 
 
Ngitjho ngehliziyo ngithi: 
Mm ... ubaba! 
Ngokuthwasa kwehlobo 
Ngiyambona wami ubaba, 
 
Ngambona kunguye ngengalo, 
Angibiza, angibamba, angidosa, 

27 
28 
29 
30 
31 
 
32 
33 
34 
35 
36 
37 
38 

Athi: siyokuhlawula,  
Ngithabe ngithande 
Ukuzibona nginobaba. 
Ngisathi ubaba 
Ngombana ubaba ngubaba, 
 
Ngubaba nanyana angitjhiya, 
Wangitjhiya kusese sebusuku, 
Kwaya bekwasa kimi, 
Belaphuma lahlaba kimi, 
Ngakwazi ukubona 
Bona angisenababa 
Kodwana ngisathi ubaba. 

  

 
Ekondlweni engehla imbongi izwakala kwangathi isemmoyeni wokudana. Tsenga 
ikondlo engehla utlole bewuhlathulule ngemitjho EMIHLANU ekhethwe yimbongi 
ukuzwakalisa ummoya lo. 

  
 
[10] 

 
NOFANA   

 
UMBUZO 2   
 
Funda ikondlo elandelako bese uphendula imibuzo.   
 
Itlawana – JM Mthimunye 
 

  

1 
2 
3 
4 
5 
6 
7 
8 
9 
10 
11 
12 
13 
14 

Dudlu! Uyangilulubeza Bathabile. 
Ungenza ngilile ngingalili. 
Iye, isililo sethabo. 
Dudlu! Ngiyatjha Bathabile, 
Ngitjhiswa ngongabonwak' umlilo, 
Ongitjhis'ummoya nehliziyo. 
Ngikhanukel'ukukhuluma, 
Ngivuleke umlomo ngitjho. 
Ngitjho kwehliziyo. 
Ngitjho kommoya. 
Yewutjhidele ngakimi 
Uling'itjhudu lilingeke. 
Mina ngiphumbutha wena 
Wena awungiboni nokungibona. 

  

 
2.1 Hlathulula okunqotjhwe yimbongi ngemida elandelako:   
 
 2.1.1 'Ngiyatjha Bathabile.'  (1) 
 
 2.1.2 'Ngitjho kwehliziyo.'  (1) 
 
2.2 Ukuya ngekondlo engehla le, isokaneli lakhe lamtjela uBathabile bona 

liyamthanda na? Sekela ipendulwakho ngokudzubhula umuda OWODWA 
ofakazela ipendulwakho. 

   
 
(2) 

2.3 Ukuya ngokwekondlo engehla, tlola ihlathululo evezwa mimida elandelako:   
 
 2.3.1 'Ungenza ngilile ngingalili.'  (1) 
 
 2.3.2 'Ngitjhiswa ngongabonwak'umlilo.'  (1) 
 
2.4 Ucabanga bona imbongi inqophe ukuthini ngemida ethi, 'Mina ngiphumbutha 

wena, wena awungiboni nokungibona'. 
  

(2) 
 
2.5 Tlola ubukondlo obutholakala emudeni we-14 ekondlweni engehla.  (1) 
 
2.6 Umumethe ubukondlo buphi umuda othi, 'Ungenza ngilile ngingalili'?   (1) 
    [10] 
 
  NOFANA   
 
UMBUZO 3   
 
Funda ikondlo elandelako bese uphendula imibuzo.   
 
Chris Hani – MS Ntuli 
 

  

1 
2 
3 
4 
5 
 
6 
7 
8 
9 
10 
 
11 
12 
13 
14 
15 
 
16 
17 
18 
19 
20 
 
21 
22 
23 
24 
25 

Mkhonto we-Afrika, 
Kwaba kuhle ukuba nguwe, 
Wazivumela ingoma, 
Wazikhalelela: 
Ukhalelela i-Afrika. 
 
Bakukhomba ngomuno, 
Bakuzuma sasibandana, 
Kwabe wena uzilile, 
Uzilele umbuso omutjha: 
Ngazi umbala ngobuntu. 
 
Wazila abangani bakho, 
Wazila abazali, 
Wazifihla kabanengi,  
Ngitjho abalalako 
Balalela iSewula Afrika. 
 
Wababona balala, 
Wavuthela umoya baphila. 
Ngathi, walala ngenaka 
LeMoscow kwanga kukwaNdebele, 
Watjela iCuba, zepilo. 
 
Wathaka ngeZambia, 
Wathaka ngeLesotho, 
Kwabatjelwa iRhodesia, 
Kwalila i-SA emhlophe, 
Ililiswa mameva ewahlabako. 

26 
27 
28 
29 
30 

UHani angazenzisi, 
Asisehlela ikululeko, 
Asisehlela ifundo, 
Asisehlela ipilo aphile 
Ngombono uChris Hani. 

  

 
3.1 Tlola umhlobo wesithombe-ngqondo omumethwe mumuda we-7 bewutjho 

nokobana siletha mqondobani. 
  

(2) 
 
3.2 Tlola bewuhlathulule ummoya omumethwe mumuda woku-1 ukuya 

kowama-20 wekondlo le. 
  

(2) 
 
3.3 Ngokuyelela okutjhiwo yikondlo,  akhe uhlathulule bona imbongi iletha wuphi 

umqondo ngokusebenzisa igama 'ukuthaka'  ekondlweni engehla. 
  

(3) 
 
3.4 Hlathulula ummongo-ndaba wekondlo le ngamaphuzu AMATHATHU.  (3) 
    [10] 
 

NOFANA   
 
UMBUZO 4   
 
Funda ikondlo elandelako bese uphendula imibuzo.   
 
Ayikho ikululeko ekululekweni – JN Malobola 
 

  

1 
2 
3 
4 
5 
 
6 
7 
8 
9 
10 
 
11 
12 
13 
14 
15 
 
16 
17 
18 
19 
20 

Izolo besibiza ikululeko, 
Siyibiza ngelizwi linye, 
Sijame njengenyanda yesikithi, 
Besiyibizela phezulu, 
Sililela ukufika siyembathe. 
 
Besisunduza igandelelo, 
Silisunduzela emalibeni, 
Sifuna ikululeko kezomnotho, 
Siyifuna kezombanganarha, 
Sifuna ukutjhaphuluka koke. 
 
Besililela ikululeko yokuveza 
Imibono yobuntu bethu; 
Sikhambe ngekululeko, 
Sisebenze ngetjhaphuluko, 
Silingane ngelimi nangombala. 
 
UZimu wenza ngabomu wasipha 
Yona nge-27 Apreli 1994. 
Kwathiwa: iSewula Afrika Etja ifikile, 
Kazi ifikile na? 
Ingani ukunghalwa kwemisebenzi kusekhona? 

21 
22 
23 
24 
25 
 
26 
27 
28 
29 
30 

Maye, ibandlululo lombala lisekhona! 
Ingani kusatjhagalwa? 
Kanti ikululeko iphi? 
Kghani izifihle ngekululeko? 
Ayikho ikululeko ekululekweni. 
 
Nabe ikhona ibandlululo 
Belizokuphela licimele, 
Bekuzokuphela ukutjhagala, 
Indlala beyizakubundana; 
Ayikho ikululeko ekululekweni. 

  

 
4.1 Hlathulula bona imbongi itjho ukuthini ngomuda othi, 'Silisunduzela emalibeni'.  (1) 
 
4.2 Imbongi ihlathulula ukuthini ngomuda othi, 'Indlala beyizakubundana'?  (1) 
 
4.3 Ngokubona kwakho, ungathi khuyini ihloso yembongi yokusebenzisa 

ivumelwano-thoma ngobunengi emideni yekondlo le? 
  

(2) 
 
4.4 Hlathulula bona kuhle -hle ikondlo engehla le ikhuluma ngani.  (2) 
 
4.5 Tlola bewuhlathulule ummoya ovezwa yimbongi ekondlweni engehla.  (2) 
 
4.6 Ngokubona izinto ezenzeka amalanga la eSewula Afrika Etja. Ingabe ikululeko 

ebeyilwelwa ekondlweni engehla ikhona na? Ipendulwakho akube liphuzu 
ELILODWA bewusekele. 

  
 
(2) 

    [10] 
 

KANYE   
 
IINKONDLO EZINGAKABONWA: (Ukatelelekile ukuphendula umbuzo OWODWA)   
 
Phendula UMBUZO 5 nofana UMBUZO 6.   
 
UMBUZO 5   
 
Funda ikondlo elandelako bese uphendula umbuzo. 
 

Muthi – MS Ntuli 
 

  

1 
2 
3 
4 
5 
6 
7 
8 
9 
10 
11 
12 
13 
14 

Usidepha bufitjhani, 
Awutjalwa uyazimilela, 
Kuwe ilanga liphuma litjhinga, 
Kuwe imvelo iphuma ingena; 
Muthi usiphephelo samavila, 
Vila uboneni? 
Uboneni ubole izandla? 
Muthi umumuthi, 
Utjala uvuna, 
Wenzela ukubhudanga uqalile, 
Uphayele iinhloni ngeqadi. 
Muthi uyinyanga, 
Welapha ubulala, 
Wakho umthunzi ngewekowani;  ikhowe? 

Ekondlweni engehla imbongi isebenzise iinthombe-ngqondo ezinengi ukugandelela 
lokho ekutjhoko. Tsenga ikondlo le ngokutlola bewuhlathulule iinthombe-ngqondo 
ezisetjenziswe yimbongi ukuhlathulula bona umuthi uneemangaliso ezinengi. 

  
 
[10] 

 
 NOFANA   
 
UMBUZO 6   
 
Funda ikondlo elandelako bese uphendula imibuzo.   
 
Isililo senyoni – JK Mahlangu 
 

  

1 
2 
3 
4 
5 
 
6 
7 
8 
9 
10 
11 
 
12 
13 
14 
15 
16 
17 
 
18 
19 
20 
21 
22 
 
23 
24 
25 
26 
27 
28 

Mina ngiphapha njalo nje, 
Ngizul'emkayini ngedwana, 
Ngizul'ongcon' umuthi 
Wokuphumula kamnandi, 
Ngiphumul'ukubalabala. 
 
Mina ngilizuba ngiyazulazula, 
Ngizul'omanz'umuthi, 
Engingakha kiwo ngedwa 
Ngakhe ngakhele safuthi 
Ngingasafuduka ngitjho 
Lisina ngesinanja. 
 
Ngihlala ngiphapha njalo, 
Omanz'umuthi angiwufunyani 
Ubutlawana bami sebuyala. 
Ngamane ngigege nay'imithi 
Bengifunyan' ongifaneleko 
Ngakhe kiwo kamnandi. 
 
Noman'iinyoni zingatjho 
Bona ngiphaphele safuthi, 
Ukuzuma khona ngiyazuma, 
Kubamba ezumako, 
Zizulele nyon'ehle! 
 
Ngihlala ngiphapha njalo. 
Eziny'iinyoni ziyangisola. 
Ezinye zisol'amabalami, 
Ezinye zisol'ubuhle bami, 
Ezinye zikhuz'amalami. 
Zimu, ngibutha nami hle! 

  

 
6.1 Hlathulula okunqotjhwe yimbongi ngomuda we-14 ekondlweni engehla.  (1) 
 
6.2 Ngokuzwisisa kwakho ikondlo le, ungathi imbongi izwakala imumuntu 

wabuphi ubulili begodu ongangani ngobudala? 
  

(2) 

6.3 Tlola ihlathululo elethwa ligama elithi, 'ehle' elisetjenziswe yimbongi emudeni 

wama-22 kanye nelithi, 'hle!' elisemudeni wama-28. 
  

(2) 
 
6.4 Tsomula umuda osetjenziswe yimbongi ekondlweni le otjengisa bona imbongi 

izibawela nakuZimu ngalokho ekufunako. 
  

(1) 
 
6.5 Ngokuzwisisa kwakho ikondlo le, ungathi khuyini lokhu imbongi 

ekungathekise nomuthi?  Sekela ipendulwakho ngomuda OWODWA. 
  

(2) 
 
6.6 Hlathulula okutjhiwo yikondlo le ngephuzu ELILODWA .  (2) 
    [10] 
 

IMITLOMELO YESIGABA A:  30 

ISIGABA B:  INOVELA   
 
YELELA: ESIGABENI B no-C, phendula umbuzo OWODWA omude kanye 

NOWODWA onemibuzo emifitjhani. 
  

 
Kilesisigaba kuneencwadi EZIMBILI, amanovela: MBALA NGUBABA KANYE 
NOKHOLIWE. 
 
Khetha inovela EYODWA uphendule ngayo umbuzo OWODWA. 

  

 
UMBUZO 7:  MBALA NGUBABA – PB Skhosana   
 
Kunombono othi inovela le yakhelwe phezu kwamasiko  wesiNdebele kodwana asele 
aqajelwe yikambiso yesikhuwa. Vuma/Phikisa bese uyasekela. Amagama 
ozowasebenzisa awabe ma-340 – 390.                                                                              

  
 
[25] 

 
 NOFANA   
 
UMBUZO 8:  MBALA NGUBABA – PB Skhosana   
 

 
Ukube ukufa kuyabika ngabe ngaya kuye, sahlala phasi wangitjela phambi kwabo 
boke abantwana bakwethu bona uzobatjhiya ezandleni zami. Nanyana sekubhalile 
lokho, akekho umuntu ozokuvula umlonyanakhe. Abantu bekhethu bayasazi isintu, 
nekambiso yamasiko wesiNdebele. Izibulo nobuphetjani ngibo abasala nomthetho 
wekhaya nasele unomzana alele. Ukhuluma ini-ke wena NaKabini?,' kuphawula 
uMavela. 

                                                                                                           (Ikhasi 15)

  

 
8.1 Isehlakalo esenzeka esiqetjhaneni esingehlesi senzeka kuphi nendawo?  (1) 
 
Funda isiqetjhana esilandelako bese uphendula umbuzo.   
 
'Abantu bekhethu bayasazi isintu, nekambiso yamasiko wesiNdebele,' kutjho uMavela.   
 
8.2 Ingabe ngisiphi isintu esinqotjhwe nguMavela ekulumeni engehla le?  (2) 
 
Funda isiqetjhana esilandelako bese uphendula imibuzo.   
 
'Uqinisile wakwethu. Ngicabanga bona uMavela lo njengombana sikhamba naye nje, 
uzokuhlalaphi. Nawe uyazazela Masango bona amapholisa wekhethu akabophi 
ayahlola. Nabangamazi bona akusuye umuntu ohlala kwaNdebele, bangamvalela 
ngesikhatjhana. Kungakho bengithi okungcono asale, sinonde sithintana naye 
ngokobana kuze thina ngapha ngakuye,' kutjho uSkhosana. 
'Singamane simbawele indawana yokufihla ihloko ngale ngeMkobola amalangana,' 
kuphendula uMasango. 

                                                                                                  (Ikhasi 71 – 72)

  

 
8.3 Ingabe bewuyini umnqopho kaSkhosana banoMasango wokungafuni 

ukobana uMavela akhambe nabo? 
  

(2) 
 

Funda isiqetjhana esilandelako bese uphendula umbuzo.   

8.4 Yini eyathusa uMavela ngekulumo yaboSkhosana etlolwe ngehla le?   (2) 
 
8.5 Ucabanga kobana isenzo sakaMavela sokunikela aboSkhosana 

banoMasango iinkomo saba nomphumela ebekawuhlosile na? Ipendulwakho 
ayibe  mumutjho OWODWA. 

  
 
(2) 

 
Funda isiqetjhana esilandelako bese uphendula umbuzo.   
 
'... amapholisa wekhethu  akabophi ayahlola.  Nabangamazi bona akusuye ohlala 
kwaNdebele, bangamvalela ngesikhatjhana.' 

                                                                                                       (Ikhasi 71 )

  

 
8.6 Ingabe okwethulwa yikulumo engehla le kuliqiniso namkha kumamala?  

Kwakuyini ihloso kaSkhosana ngamagama la? 
  

(2) 
 
8.7 Ngowakho umbono ingabe into eyenziwa boSkhosana le ilungile namkha 

ayikalungi? Ipendulwakho ayibe mumutjho MUNYE. 
  

(2) 
 
8.8 Hlathulula bona wazini ngoSoLiseni.  (2) 
 
Funda isiqetjhana esilandelako bese uphendula imibuzo.   
 
'Sh ... ungatshwenyeki nakancani Jali. Ngiyokuthenga ezitja zodwa iimpahla kusasa. 
Wakhe waba nayo wena imali enginayo kusukela namhlanje?. Wakhe waba nayo 
wena Masango?' Bathule bangamphenduli. 
'Ngi ... ne ... ma ... li mina.' 

                                                                                                      (Ikhasi 117)

  

 
8.9 Hlathulula bona uMavela uthatjiswe yini kangaka ethekstini engehla le?  (2) 
 
8.10 Tlola isizathu SINYE esenza bonyana aboSkhosana banoMasango 

bazwakale bangakathabi ngesenzo sakaMavelesi. 
  

(2) 
 
8.11 Amapholisa abegade asefandisini ambona njani uMavela bona nguye 

umnikazi wesibaya seenkomo ezetjiwekwezi. 
  

(2) 
 
8.12 Nasiyelela inovela ethi, MBALA NGUBABA,   ekuthomeni kwayo kuzwakala 

umndeni kaBongwe kumndeni ongawabetheli mthalazeni amasiko wesintu. 
Tlola amasiko AMABILI enziwa nguMavela ngesilahlo sakayise. 

  
 
(4) 

    [25] 
   

NOFANA   
 
UMBUZO 9:  UKHOLIWE – N Skosana   
 
Ingabe umtloli usebenzise isizinda esinembako ukuphumelelisa ummongo-ndaba 
wenovela le na? Phendula unqophise enoveleni yokana. Indabakho ayibe magama 
ama-340 – 390. 

  
 
[25] 

 
  NOFANA   

UMBUZO 10:  UKHOLIWE – N Skosana  
 
Funda isiqetjhana esilandelako bese uphendula imibuzo.   
 

Namhlanjesi kungoLesihlanu ekuseni, uselwe uKholiwe, qala ngombana kuthe nakulila 
isimbi yesikolo kwakukhona athela amanzi ayokuhlamba. Nokho ahlambe msinyazana, 
ngokuphazima kwelihlo wabe sele angena esikolweni. 

                                                                                                            (Ikhasi 1)

  

 
10.1 Tlola ibizo lesikolo lapha kufundisa khona uKholiwe.  (1) 
 
10.2 Ngisiphi isikhathi somnyaka esisivezelwa mtloli esethulweni senovela le?  

Sekela ipendulwakho. 
  

(2) 
 
10.3 Ngisiphi isehlakalo esenziwa basebenzisani bakaKholiwe nakangena 

ngekumbeni ehlala abotitjhere begodu lokho bekubangelwa yini? 
  

(2) 
 
10.4 Konje uKholiwe banoMuzi bahlanganaphi begodu kwakuyokwenziwani lapha 

bahlangana khonapho? 
  

(2) 
 
10.5 Ngemva kobana uKholiwe noMuzi batjhade bayokwakha kiyiphi indawo?  (1) 
 
10.6 Ngelanga bakwaThubana abeza ngalo bazokulobola uKholiwe 

kwabanomuntu okhuluma ikulumo eyarara uMuzi.  Konje ngubani umuntu 
loyo begodu yayisithini ikulumo leyo? 

  
 
(3) 

 
Funda isiqetjhana esilandelako bese uphendula imibuzo:   
 

Bakhambe bayokuhlala ngekhwitjhwini. UKholiwe enze ikofi basele. Bathi basasela 
njalo, ngeniyani uThokozani noBusisiwe. Balotjhise abazali ngesizotha esikhulu.  
UKholiwe angasawasusi amehlwakhe kuBusisiwe. Amqale umntwana ungathi 
uyathoma ukumbona. UMnguni akutjheje ukwenza komkakhe kodwana athi uzambuza 
nababobabili. 

                                                                                                           (Ikhasi 13)  

  

 
10.7 Ngemida EMIBILI akhe uhlathulule bona ucabanga bona kubangelwa yini 

uKholiwe angawasusi amehlwakhe kuBusi.   
  

(2) 
 
10.8 Kilenovela umtloli usivezele uKholiwe amlingisi ongazithathiko iiyeleliso 

ezivela kabanye abantu nozicabangela yena yedwa. Hlathulula isenzeko 
ngasinye esibufakazi balokho kezibalwe ngehla ngoKholiwe.  

  
 
(4) 

 
10.9 Kuthiwa umtloli onekghono lokutlola indaba esuselwa ehloko ngomadanisa 

izehlakalo ngendlela ezokwenza bona indabakhe izwakale kuhle. Tlola 
izehlakalo EZIMBILI ezenzeka esontweni ngelanga elalandela isehlakalo 
esibalwe ngehla,  esingathi zathuwelelisa umraro womlingisikutani esiwubona 
uthoma esigatjaneni esingehla. 

  
 
 
 
(4) 

 
10.10 Ngombonwakho ucabanga bona umlingisikutani wazama ngokwaneleko 

ukuqeda umrarwakhe nofana njani? Ipendulwakho ayibe mumuda OWODWA.
  

(2) 
 
10.11 Umtloli wenovela le usethulele abalingisi bayo badzimelele khulu ekolweni 

yobuKrestu. Tlola izehlakalo ezimbili ezitholakala enovelini le ezibufakazi 
balokho. 

  
 
(2) 

     [25] 
 

IMITLOMELO YESIGABA B:  25 

ISIGABA C:  UMDLALO/IDRAMA   
 
YELELA: ESIGABENI B no-C, phendula umbuzo OWODWA omude kanye 

NOWODWA onemibuzo emifitjhani. 
  

 
Kilesisigaba kuneencwadi EZIMBILI zomdlalo: IBHUDANGO LAMI KANYE 
NOMBANGO KANZUNZA NOMANALA. 
 
Khetha incwadi EYODWA uphendule ngayo umbuzo OWODWA. 
 
UMBUZO 11:  IBHUDANGO LAMI – TG Mnguni 
 
Hlathulula isakhiwo somdlalo lo uqalise kusingeniso, ukukhula kwendaba, itjharagano, 
isitlhori nesiphetho. Indabakho kumele ibe magama ama-340 – 390 

  
[25] 

 
NOFANA   

 
UMBUZO 12:  IBHUDANGO LAMI – TG Mnguni 
 
Funda isiqetjhana esilandelako bese uphendula imibuzo.   
 
MBONANI: 
 
 
 
 
ABABELETHI: 
 
MBONANI: 
 

(Ujame phambi kwabo.) Bakwethu ngiyalithokoza ithuba eningiphe 
lona! Ngaphandle kokumotjha isikhathi, ngithanda ukungena 
endabeni ekungiyo enginibizele yona! Angazi nanyana ngingaragela 
phambili na?  
 
(Bahlezi phasi.) Ragela phambili silalele Mbonani. 
 
Njengombana nisazi bonyana kunelutjha elabotjhwako ngeveke 
egadungileko. Ngithe anginibize ngizonazisa bona sele ligwetjiwe. 
 
                                                                                                 (Ikhasi 16) 

  

 
12.1 UMbulawa wagwetjwa iinyanga ezingaki ejele kanti ilutjha lona lagwetjwa 

iinyanga ezingaki? 
  

(2) 
 
12.2 UMbulawa umtloli umveze amdlali onekani nodzimelelako entweni 

ayihlosileko. Ingabe umutjho ongehla lo ULIQINISO nofana UMAMALA na? 
Ipendulwakho ayibe mumutjho OWODWA.  

  
 
(2) 

 
12.3 Ucabanga kobana isehlakalo sabantu abadala sokungakhathaleli ifundo 

esenzeke emdlalweni lo, sasenzeka kwamambala nofana sisuselwe ehloko 
nje kwaphela? 

  
 
(2) 

 
12.4 Kubayini bekukatelelekile bonyana nakunganamuntu omdala ongasebenza 

iplasi kukhutjhwe umntwana osesikolweni? 
  

(2) 
 
12.5 Ingabe ngimiphi imilandu EMIBILI eyathweswa uMbulawa?  (4) 

Funda isiqetjhana esilandelako bese uphendula imibuzo.   
 
VENTER: 
 

(Sele ajame phambili kwabo.) Ngiyalithokoza ithuba ongipha lona 
mengameli. Ngiyanithokoza nani balandeli ngokukhambela kwenu 
umhlangano lo. Ihliziyo yami ibuhlungu ngento eyenzeka ephasini 
lekhethwapha. (Ngokufuthumala.) Abarukghudlhi sele batjhagala 
ngendlela abathanda ngayo! Bamajadujadu benza amalungiselelo 
wokusithathela iphasi lethu! Sele kusikhathi-ke gadesi sokobana 
sithikameze amakhetho! Ngibawa boke abazimiseleko ukuthikameza 
amakhetho beze kimi, ngizobanikela iinthuthumbisi neengidi. 
 

                                                                                                  (Ikhasi 60 – 61)

  

 
12.6 Ngokutjho kwesiqetjhaneni esingehlesi khuyini amakhuwa aziimpurelani 

angakhambisani nakho? 
  

(1) 
 
12.7 Ngisiphi isehlakalo esenziwa makhuwa ngomnqopho wokuphazamisa 

amakhetho emdlalweni lo? 
  

(2) 
 
12.8 Ingabe abarukghudlhi ekukhulunywa ngabo ethekstini engehla le vele 

bebafuna ukubathathela iphasi labo kwamambala? Ipendulwakho ayibe 
liphuzu ELILODWA. 

  
 
(2) 

 
12.9 Hlathulula ummongo-ndaba womdlalo lo ngephuzu ELILODWA.  (2) 
 
12.10 Nasiqalisisa indlela umdlalo lo ophetheke ngakhona, ungaphawula uthini 

ngesihloko somdlalo lo esithi, 'Ibhudango Lami'. 
  

(2) 
 
12.11 Tlola amaphuzu wezepolotiki AMABILI athintene nezehlakalo 

ezazingakhambisani nomthetho ezivezwe emdlalweni lo. 
  

(4) 
   [25] 
 
 NOFANA   
 
UMBUZO 13:  UMBANGO KANZUNZA NOMANALA – SM Mnguni   
 
Hlathulula bona umtloli ukwazile na ukusikhethela abadlali abafanele isizinda (indawo, 
isikhathi nehlalo/ubujamo bepilo) salomdlalo lo na. Indabakho ayibe magama  
ama-340 – 390. 

  
 
[25] 

 
 NOFANA   

UMBUZO 14:  UMBANGO KANZUNZA NOMANALA – SM Mnguni   
 
Funda isiqetjhana esingenzasi bese uphendula imibuzo.  
 
UNANASI: 
 

Gadesi khona siqalene nobudisi obukhulu. Angekhe kwagoma 
aboManala babodwa abonina sebabamathambo amhlophe. Kanti 
nakuthiwa intandani ehle ngumakhothwa ngunina kutjhiwoni. Kambe 
kutjhiwo izinto nazinje. Angekhe kwathaba intandani thina bethu 
abantwana bajame ngaphandle ezulwini siphila. Lokho angeze 
kwenzeka mina ngisadla amabele. Kungaba butjhapha obukhulu 
ukuthi ngilise izinto zenzeke ngalendlela wami umntwana kube 
umunya umuno. 

                                                                                            (Ikhasi 17)

  

 
14.1 Ngephuzu ELILODWA tlola umraro umdlali ongehla lo athi baqalene nawo.  (1) 
 
14.2 Indlela uNanasi akhuluma ngayo itjengisa bona akasiyedwa emrarweni 

akhuluma ngawo la.  Tlola ibizo lomdlali uNanasi azibala naye. 
  

(1) 
 
14.3 Njengombana uNanasi amfazi wekosi, ngokwehlonipho yesiko lesiNdebele 

bekufanele abizwe ngaliphi ibizo? 
  

(1) 
 
14.4 Hlaziya ikulumo kaNanasi engehla bese uyatlola bona umtloli usivezele yena 

amumuntu onjani. Veza amaphuzu AMABILI. 
  

(4) 
 
14.5 Tlola bona umutjho lo ULIQINISO nofana AKUSILO IQINISO bese usekela 

ipendulwakho.   
 
Ikosi uMusi udlulisela unamrhali kuManala ngombana amthanda ukudlula 
uNzunza. 

  
 
 
 
(2) 

 
14.6 Hlathulula ngemida EMIBILI bona ikulumo kaNanasi le inobudlelwano njani 

nommongo-ndaba womdlalo lo. 
  

(3) 
 
14.7 Tlola izinto EZIMBILI ebezenza bona uTjhaba banoMbangwa 

bangabinethemba lokobana uManala angasiphatha isitjhaba. 
  

(2) 
 
Funda isiqetjhana esingenzasi bese uphendula imibuzo elandelako.   
 
USONGUBO: 
 
UNZUNZA: 
 
 
USONGUBO: 
 
 
 
UNZUNZA: 
 

Hlala lapho khengiyokufunela iinhlahla kuNangubokazi Ndala. 
 
Ungubani wena okhamba nomuntu ongakufela nanyana kukunini lo?  
Awuboni ukuthi ulimele umuntu lo? 
 
Mina nginguSongubo ngiphuma kuDlomu kaMthimkhulu. Olimeleko 
lo nguNdala. Sibaleka aManala mqongo. Ngikhuluma nje nawo 
aseenthendeni zethu. 
 
Hawu! Kubuhlungu ukuzwa ukuthi aManala asasilandela phezu 
kobana siqobeke kangaka. Kanti abantu laba bafunani, bafuna 
ukusidla siphila? 

                                                                                                (Ikhasi 73)

14.8 Konje ngalesisikhathi ibutho lakaManala besele lingaphasi kwayiphi ikosi?  (1) 
 
14.9 Ingabe kuliqiniso bona uNzunza akazi bona aManala afunani?  Ipendulwakho 

ayibe mumuda OWODWA. 
  

(2) 
 
14.10 Tlola amabizo AMABILI abegade kubizwa ngawo aManala.  (2) 
 
14.11 Tlola ibizo lento eyasetjenziswa nguNangubokazi ukusiza uNzunza nesitjhaba 

sakhe bewuhlathulule bona leyonto  wayisebenzisa bunjani. 
  

(2) 
 
14.12 Ngemva kobana bakwaNgubo basize uNzunza,  babizwa ngasiphi isibongo?  (1) 
 
14.13 Kuthiwa umdlalo ophetheke kuhle ngophetheka ngendlela 

ebeyingakalindelwa. Ngemida EMITHATHU phawula ngesiphetho somdlalo 
lo. 

  
 
(3) 

     [25] 
 
                IMITLOMELO YESIGABA C:  25 
               INANI LOKE:  80 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


